CONCELLO DE
SANTIAGO

MOCION CONXUNTA DOS GRUPOS MUNICIPAIS DO PSOE, PP COMPOSTELA ABERTA
E BNG PARA IMPULSAR A CONTRATACION DE PROFESIONAIS DA INTERPRETACION
DE LINGUA DE SIGNOS NO CONCELLO DE SANTIAGO

Os catro grupos municipais con representacion na Corporacion municipal, ao abeiro do
regulamento organico municipal do Concello de Santiago, presenta a seguinte mocidn para o
seu debate no Pleno:

EXPOSICION DE MOTIVOS:

A Convencion Internacional sobre os dereitos das persoas con discapacidade, ratificada polo
Estado espafiol, define por linguaxe tanto a lingua oral como a lingua de signos e outras
formas de comunicacion non verbal. No seu artigo 21 recolle, ademais, o dereito das persoas
con discapacidade auditiva a recabar, recibir e facilitar informacion en igualdade de condicions
que as demais mediante a forma de comunicacion que elixan.

A Lei 27/2007, de 23 de outubro, pola que se recofiecen as linguas de signos espafiolas e se
regulan os medios de apoio & comunicacién oral das persoas xordas, con discapacidade
auditiva e xordocegas incluiu unha disposicion final cuarta, pola que mandatou ao Goberno a
elaborar un regulamento especifico que desenvolvera a utilizacidn da lingua de signos, asi
como os apoios para calquera tipo de axuda técnica para a eliminacion das barreiras de
comunicacion para a inclusion social e a participacion efectiva das persoas xordas, con
discapacidade auditiva e xordocegas. Non foi ata 15 anos despois cando se cumpriu esta
disposicion, e na actualidade, o Ministerio de Dereitos Sociais e Axenda 2030 tén presentado o
proxecto de Real Decreto polo que se aprobara ese regulamento das condicions de utilizacion
da lingua de signos espafola e dos medios de apoio & comunicacion oral para as persoas
xordas, con discapacidade auditiva e xordocegas. Tal e como se recolle no proxecto, “as
Administracions Publicas garantiran o uso da lingua de signos que lles permita as persoas
xordas, con discapacidade auditiva e xordocegas o acceso a comunicacion e a informacion e a
exercer os seus dereitos a atencion integral, a vivir de forma independiente e a participar
plenamente en todos os aspectos da vida'.

O regulamento no que esta a traballar o Goberno estatal non estara en vigor ata ben entrado o
ano 2023, pero as administracions publicas, tamén a local, deberan xa seguir avanzando para



superar as barreiras que lles afectan a estas persoas. Ese & o principal obxectivo co que
traballan entidades como a Asociacion de Persoas Xordas de Santiago, unha entidade sen
animo de lucro fundada en 1977 co obxectivo de mellorar a calidade de vida das persoas
xordas e xordocegas e de acadar a sta plena integraciéon e igualdade de condicions. Na
actualidade, conta con 166 socios e socias en Compostela e na stia comarca, que seguen
loitando para eliminar as barreiras de comunicacién ainda existentes para estas persoas,
tamén no Concello de Santiago.

A Asociacion de Persoas Xordas de Santiago vén reclamando que o Concello de Santiago
adopte medidas para garantir unha atencion accesible as persoas xordas e xordocegas, tales
como a contratacion publica de profesionais intérpretes da lingua de signos. A entidade mesmo
ofreceu a sla experiencia e os medios da Federacion de Asociaciéns de Persoas Xordas de
Galicia para que o de Santiago sexa o primeiro concello galego en contar con profesionais
deste perfil profesional, que son fundamentais para garantir a eliminacién das barreiras
comunicativas do colectivo.

Os e as intérpretes de lingua de signos son a figura que pode garantir unha correcta
comunicacion entre persoas ointes e persoas xordas e xordocegas, da mesma maneira que o
son os tradutores de linguas orais en situacions nas que os intervintes non comparten o
mesmo idioma. De ai a necesidade de que o Concello de Santiago incorpore entre o seu
persoal profesionais da interpretacion da lingua de signos para servizos de atencion cidada da
administracion local, asi como para actos plblicos ou roldas de prensa que sexan de interese
para a vecifianza.

Doutra banda, en Galicia temos ainda como materia pendente o recofiecemento da Lingua de
Signos Galega. A este respecto, a Deputacion da Corufia e a Organizacion de Diversidade
Sensorial de Galicia “Xoga” vefien de presentar no pasado veran un informe que aclara
definitivamente as dubidas sobre a existencia real da Lingua de Signos Galega, unha
investigacion que serve de base para que a Xunta impulse este recofiecemento que esta
pendente desde hai unha decada e que fai que, a dia de hoxe, as traduciéns dunha
intervencion oral en galego se pase & Lingua de Signos Espafiola, o que xeral problemas de
comprension e comunicacion na vida diaria das persoas xordas ou xordocegas de Galicia.

Asi pois, tendo en conta todo o anterior, os grupos municipais do PSdeG, PP, Compostela
Aberta e BNG presentan a consideracion do Pleno o seguinte:

ACORDO:

1. Instar ao correspondente érgano de goberno a impulsar as medidas necesarias para a
contratacion dun profesional da interpretacion de lingua de signos para garantir a
accesibilidade aos servizos de atencién cidada da administracion local e aos actos
publicos das persoas xordas e xordocegas.



2. Instar & Xunta de Galicia a iniciar o procedemento para o recofiecemento oficial da
lingua de signos galega, asi como o dereito a aprendela e usala.

Santiago de Compostela, 22 de Novembro de 2022

